
1

საქმე №2/25389-26

გ ა ნ ჩ ი ნ ე ბ ა
საქართველოს სახელით

გადახდისუუნარობის შესახებ განცხადების დასაშვებად ცნობაზე

უარის თქმის თაობაზე

05 ოქტომბერი 2026 წელი თბილისი

თბილისის საქალაქო სასამართლო სამოქალაქო საქმეთა კოლეგია

მოსამართლე - ნანა ციკოლია

განმცხადებელი - შპს „ართა“

დირექტორი- მურმან წოწორია

წარმომადგენელი - ირაკლი გელაძე

მოთხოვნა - გადახდისუუნარობის საქმის წარმოების გახსნა გაკოტრების რეჟიმით

განხილვის ფორმა - ზეპირი მოსმენის გარეშე

ს ა ს ა მ ა რ თლ ო მ გ ა მ ო ა რ კ ვ ი ა :

2026 წლის 16 სექტემბერს თბილისის საქალაქო სასამართლოს სამოქალაქო საქმეთა კოლეგიას

განცხადებით მომართა შპს „ართა“-ს წარმომადგენელმა და მოითხოვა შპს „ართა“-ს მიმართ,

„რეაბილიტაციისა და კრედიტორთა კოლექტიური დაკმაყოფილების შესახებ“ საქართველოს

კანონის საქართველოს კანონის 45-ე მუხლის მიხედვით გაკოტრების რეჟიმის გახსნა.

სასამართლომ საწარმოს გადახდისუუნარობის საკითხის შესწავლა-განხილვამდე შეამოწმა

წარმოდგენილი განცხადების შესაბამისობა ფორმალურ სამართლებრივი თვალსაზრისით

„რეაბილიტაციისა და კრედიტორთა კოლექტიური დაკმაყოფილების შესახებ“ საქართველოს კანონის

45-ე მუხლით დადგენილ მოთხოვნებთან (გადახდისუუნარობის შესახებ განცხადება გაკოტრების

რეჟიმის გახსნის მოთხოვნით),

სასამართლომ მიიჩნია, რომ დარღვეული იყო „რეაბილიტაციისა და კრედიტორთა კოლექტიური

დაკმაყოფილების შესახებ“ საქართველოს კანონის 45-ე მუხლის მოთხოვნები; განსახილველ

შემთხვევაში, განცხადებას არ ერთვოდა რიგი ინფორმაციები კერძოდ:

- საქართველოს საერთო სასამართლოების პირველი ინსტანციის (რაიონული/საქალაქო)

სასამართლოში მიმდინარე სასამართლო დავების შესახებ

- თბილისის საქალაქო სასამართლოს სამოქალაქო საქმეთა კოლეგიის კანცელარიის

ელექტრონული ბაზიდან მოვალის მიმართ სხვა გადახდისუუნარობის საქმის წარმოების

მიმდინარეობის შესახებ

- სიმართლესთან შესაბამისობის დეკლარაცია

- უფლებამოსილი პირის მინდობილობა

ყოველივე აღნიშნულის გამო თბილისის საქალაქო სასამართლოს სამოქალაქო საქმეთა კოლეგიამ

2026 წლის 17 სექტემბერს მიიღო განჩინება შპს „ართა“-ს განცხადებაზე ხარვეზის დადგენის შესახებ,

რომლითაც განმცხადებელს განჩინებაში მითითებული ხარვეზების გამოსასწორებლად განესაზღვრა

ვადა 05 (ხუთი) სამუშაო დღე, განჩინების გადახდისუუნარობის საქმის წარმოების ელექტრონულ

სისტემაში (ვებ-გვერდზე www.ecourt.ge) გამოქვეყნებიდან.

განცხადებაზე ხარვეზის დადგენის შესახებ განჩინება გადახდისუუნარობის საქმის წარმოების

ელექტრონულ სისტემაში (ვებ-გვერდზე www.ecourt.ge) გამოქვეყნდა 2026 წლის 22 სექტემბერს.

განჩინებით განმცხადებელ შპს „ართა“_ს( ს/ნ 405076162) განემარტა, რომ თუ სასამართლოს მიერ

დადგენილ ვადაში არ შეავსებდა ხარვეზს, სასამართლო გამოიტანდა განჩინებას

გადახდისუუნარობის შესახებ განცხადების დასაშვებად ცნობაზე უარის თქმის თაობაზე.

შპს „ართა“-ს (ს/ნ 405076162) არ წარმოუდგენია განცხადება სასამართლოს მიერ დადგენილი

ხარვეზის შევსების შესახებ.

სასამართლოს მიაჩნია, რომ შპს „ართა“-ს (ს/ნ 405076162) უარი უნდა ეთქვას გადახდისუუნარობის

შესახებ განცხადების დასაშვებად ცნობაზე შემდეგ გარემოებათა გამო:

„რეაბილიტაციისა და კრედიტორთა კოლექტიური დაკმაყოფილების შესახებ“ საქართველოს კანონის

მე-6 მუხლის პირველი პუნქტის თანხმად, გადახდისუუნარობის საქმის წარმოების დაწყების

საფუძველია მოვალის გადახდისუუნარობა ან მოსალოდნელი გადახდისუუნარობა.

როგორც უკვე აღინიშნა, თუ გადახდიუუნარობის შესახებ განცხადება სასამართლოში შეაქვს

მოვალეს, იგი უნდა აკმაყოფილებდეს „რეაბილიტაციისა და კრედიტორთა კოლექტიური

დაკმაყოფილების შესახებ“ საქართველოს კანონის 45-ე მუხლის მე-3 პუნქტით დათქმულ

მოთხოვნებს, რასაც განსახილველ შემთხვევაში ადგილი არ ჰქონია, რის გამოც სასამართლოს მიერ

2026 წლის 22 ივნისის განჩინებით მხარეს წარმოდგენილ განცხადებაზე დაუდგინდა ხარვეზი. 2026

წლის 22 ივნისის განჩინება განცხადებაზე ხარვეზის დადგენის შესახებ http://www.ecourt.ge-ზე

გამოქვეყნებული იქნა 2026 წლის 25 მაისს. შესაბამისად, განმცხადებელს შეეძლო შეევსო

განცხადებაზე დადგენილი ხარვეზი, გადახდისუუნარობის საქმის წარმოების პროცესის მხარეებს,

აგრეთვე იმ პირებს, რომელთაც უშუალოდ ეხებათ ეს განჩინება, განჩინებაზე შეეძლო კერძო

საჩივრის შეტანა გადახდისუუნარობის საქმის წარმოების ელექტრონულ სისტემაში მისი

გამოქვეყნებიდან 07 (შვიდი) დღის ვადაში თბილისის საქალაქო სასამართლოში. ამ ვადის

გაგრძელება დაუშვებელია. აქვე სასამართლო განმარტავს, რომ „რეაბილიტაციისა და კრედიტორთა

კოლექტიური დაკმაყოფილების შესახებ” კანონის მე-8 მუხლის მე-6 პუნქტის თანახმად,

გადახდისუუნარობის საქმის წარმოების მიმართ საქართველოს სამოქალაქო საპროცესო კოდექსი

გამოიყენება მხოლოდ იმ შემთხვევაში, თუ ეს კანონი არ შეიცავს შესაბამისი საკითხის

მომწესრიგებელ სპეციალურ ნორმას და საქართველოს სამოქალაქო საპროცესო კოდექსის გამოყენება

არ ეწინააღმდეგება ამ კანონის მიზანსა და პრინციპებს.

განსახილველ შემთხვევაში, სასამართლოს მიერ განჩინებით დადგენილი ხარვეზების აღმოფხვრა

განმცხადებლის მიერ არ განხორციელებულა.

www.ecourt.ge
www.ecourt.ge

„რეაბილიტაციისა და კრედიტორთა კოლექტიური დაკმაყოფილების შესახებ“ საქართველოს კანონის

48-ე მუხლის მე-2 პუნქტის თანახმად, თუ სასამართლო მიიჩნევს, რომ მოვალე არ არის

გადახდისუუნარო ან მოსალოდნელი გადახდისუუნარობის წინაშე მყოფი პირი, იგი გამოიტანს

განჩინებას გადახდისუუნარობის შესახებ განცხადების დასაშვებად ცნობაზე უარის თქმის თაობაზე,

ამავე მუხლის მე-8 პუნქტის მიხედვით, სასამართლო ვალდებულია ყველა ზომა მიიღოს საქმის

გარემოებათა სრულად და ყოველმხრივ გამოსაკვლევად, მათ შორის, რომელიმე მხარის მიერ

საკუთარი უფლების ბოროტად გამოყენების რისკის არარსებობის, აგრეთვე აღნიშნულ საქმეში ამ

კანონის მიზნის მაქსიმალურად ეფექტიანად მიღწევის წინაპირობების არსებობის გამოსავლენად და

დასადასტურებლად. თუ სასამართლო მიიჩნევს, რომ გაკოტრების რეჟიმის გახსნის შესახებ

წარმოდგენილი განცხადება არ პასუხობს ამ კანონის 45-ე მუხლით გათვალისწინებული

მოთხოვნებს, დაუსაბუთებელია ან წარმოდგენილი მტკიცებულებები ნამდვილი ან აღნიშნული

მითითების დასაბუთებისთვის საკმარისი არ არის, იგი გამოიტანს განჩინებას განცხადებაზე

ხარვეზის დადგენის შესახებ, ხოლო დადგენილ ვადაში მისი შეუვსებლობის შემთხვევაში

გადახდისუუნარობის შესახებ განცხადების დასაშვებად ცნობაზე უარის თქმის თაობაზე.

აღნიშნული კანონის 48-ე მუხლის მე-3 პუნქტის მიხედვით, გადახდისუუნარობის შესახებ

განცხადების დასაშვებად ცნობაზე უარის თქმის თაობაზე განჩინების გამოტანიდან 3 თვის

განმავლობაში იმავე განმცხადებლის მიერ იმავე სუბიექტის მიმართ არსებითად იმავე გარემოებების

საფუძველზე გადახდისუუნარობის საქმის აღძვრა დაუშვებელია.

ამდენად, იმის გათვალისწინებით, რომ განმცხადებლის მიერ კანონით დადგენილ ვადაში ხარვეზი

შევსებული არ იქნა, მას უარი უნდა ეთქვას გადახდისუუნარობის შესახებ განცხადების დასაშვებად

ცნობაზე.

სასამართლომ იხელმძღვანელა „რეაბილიტაციისა და კრედიტორთა კოლექტიური დაკმაყოფილების

შესახებ“ საქართველოს კანონის მე-4, მე-6, მე-7, მე-8, მე-9, მე-19, 43-ე, 45-ე, 47-ე, 48-ე მუხლებით,

საქართველოს სამოქალაქო საპროცესო კოდექსის 284-285-ე მუხლებით და

დ ა ა დ გ ი ნ ა :

1. შპს „ართა“-ს (ს/ნ 405076162) უარი ეთქვას გადახდისუუნარობის შესახებ განცხადების დასაშვებად

ცნობაზე;

2. განჩინება გამოქვეყნდეს გადახდისუუნარობის საქმის წარმოების ელექტრონულ სისტემაში (ვებ-

გვერდზე: www.ecourt.ge);

3. გადახდისუუნარობის შესახებ განცხადების დასაშვებად ცნობაზე უარის თქმის თაობაზე განჩინების

გამოტანიდან 3 თვის განმავლობაში იმავე განმცხადებლის მიერ იმავე სუბიექტის მიმართ არსებითად

იმავე გარემოებების საფუძველზე გადახდისუუნარობის საქმის აღძვრა დაუშვებელია;

4. განჩინებაზე შეუძლიათ კერძო საჩივრის შეტანა გადახდისუუნარობის საქმის წარმოების პროცესის

მხარეებს, აგრეთვე იმ პირებს, რომელთაც უშუალოდ ეხებათ ეს განჩინება, გადახდისუუნარობის

საქმის წარმოების ელექტრონულ სისტემაში მისი გამოქვეყნებიდან 5 (ხუთი) დღის ვადაში თბილისის

საქალაქო სასამართლოში (თბილისი, დავით აღმაშენებლის ხეივანი №64). ამ ვადის გაგრძელება

დაუშვებელია.

მოსამართლე ნანა ციკოლია

www.ecourt.ge

